
Fjala e hapjes 

 

Jo shumë aktivitete janë zhvilluar këto vite, veçanërisht pas vitit 

1999 në Kosovë. E vlerësoj si një rast të veçantë sot këtë aktivitet që 

zhvillohet në Pejë. Natyrisht që së pari ju përshëndes të gjithë ju 

pjesëmarrës. 

Shikoj që me shumë dëshirë ju keni qasur këtij aktiviteti dhe 

natyrisht përshëndetje e veçantë u shkon organizatorëve që gjetën këtë 

moment 100-vjetor të rëndësishëm dhe shumë thelbësor për t’u treguar 

përmbledhjen e sakrificave të kësaj zone, veçanërisht Rugovës dhe 

periferive të Pejës, për çështjen kombëtare duke filluar veçanërisht me 

fakte shumë të njohura  nga periudha e Lidhjes së Prizrenit e në vazhdim. 

Ky rast që na u bë sot është një rast i veçantë për t’u treguar që duke 

reflektuar, duke përkujtuar të kaluarën, ne kemi mundësi të dimë mirë që 

nga vijmë për të ditur ku do shkojmë. Nuk dua ta zgjas, kemi humbur pak 

kohë në këtë hyrje që duhej të kishte filluar në orën 13.00, vetëm për të 

respektuar me korrektësi afatet që kanë përcaktuar organizatorët, të filloj 

më ftesat e kumtuesve për të respektuar një kohë optimale të shkurtër 

deri në 10 minuta, që në mënyrë të kryhen brenda afateve dhe 

procedurave të përcaktuara dhe për të arritur pastaj në përfundime të 

kësaj konference që e vlerësoj veçanërisht të rëndësishme dhe që 

shpresoj të jetë e suksesshme. Ju faleminderit!  

